SOUTHERN SEA VOLKSWAGEN – EEN VAN MOSSELBAAI SE LANDMERKE

Reg in die hartjie van Mosselbaai se hoofstraat, is een van die bekendste motorhandelaars, Southern Sea Volkswagen. Reeds vir baie jare lank maak Volkswagen-eienaars  staat op die voortreflike diens en produkte wat hulle by Southern Sea kry en sedert die nuwe eienaar, Gideon Knoetze, bietjie meer as ‘n jaar gelede oorgeneem het, het hierdie handelaar ‘n hele nuwe dimensie aangeneem.
Eers was Volkswagen-handelaars regdeur die land lamgeslaan toe hulle uitvind dat die nuwe Tiguan, kleiner boetie van die Touareg, in Mosselbaai deur Southern Sea Volkswagen bekend gestel is, terwyl hulle nog wag op voorraad. Kort daarna was dit weer sulke tyd. Terwyl die res van die land asem opgehou het vir die bekendstelling van Volkswagen se veelbesproke Touareg R50, is Mosselbaaiers uitgenooi om hierdie weeldewa van bykans R1 miljoen, by Southern Sea te kom besigtig.
Maar dis nie waar die prestasies ophou nie. Die Southern Sea Volkswagen werkswinkel  was reeds vir 3 maande die landswye wenner van die Kliënte Satisfaksie Indeks en die onderdele-afdeling word onder die top 10 van alle Volkswagen-handelaars in die land, aangeslaan.

“Ek glo ons kry dit reg om hierdie prestasies te behaal omdat ons ‘n onberispeile waardestelsel in plek het en omdat ons sulke hoë eise aan onsself en aan ons personeel stel. Ons onderneem om alles in ons vermoë te doe nom te sorg dat ons kliënte altyd 100% tevrede is. Ons reputasie daarvoor strek reeds ver buite die grense van Mosselbaai”. Aldus Gideon Knoetze van Southern Sea Volkswagen.
Southern Sea Volkswagen is ook op talle ander terreine van die samelewing in Mosselbaai betrokke. Afgesien van ‘n voertuig wat beskikbaar gestel word vir gebruik deur Kenani, ‘n versorgingsoord vir bejaardes, is hulle ook op verskeie ander terreine betrokke. So word ‘n plaaslike sokkerspan, The Young Tigers, geborg en is Southern Sea ook die amptelike borg van die jaarlikse Mosselbaai Ope Gholftoernooi.
Southern Sea Volkswagen is voorwaar ‘n volwaardige Mosselbaaier wat op alle vlakke van die samelewing betrokke is en waarop alle Mosselbaaiers met reg trots kan wees.
